
ᔭᐃᒥᓯ ᐅᖔᓛᖅ ᐊᒻᒪᓗ ᒫᑎᐅ ᓄᕿᙵᖅ ᑐᓂᔭᐅᔫᒃ 2025−ᒥ ᑲᒥᓯᓇᒥᑦ ᓴᓇᑐᔪᑦ 
ᐃᓕᓴᕆᔭᐅᔾᔪᑎᖓᓂᒃ 

ᐃᖃᓗᐃᑦ, ᓄᓇᕗᑦ (ᕕᕝᕗᐊᕆ 18, 2026) - ᐄᕙ ᐋᕆᐊᒃ, ᑲᒥᓯᓇ ᓄᓇᕗᒻᒧᑦ ᐅᓪᓗᒥ ᑐᓴᖅᑎᑦᑎᖅᑲᐅᕗᖅ 2025-
ᒥ ᓄᓇᕗᒻᒥ ᑲᒥᓯᓇᒥᑦ ᓴᓇᑐᔪᓄᑦ ᐃᓕᓴᕆᔭᐅᔾᔪᑎᑖᖅᑎᑕᐅᓂᐊᖅᑑᖕᓂᒃ ᐅᐱᒋᔭᐅᓪᓗᑎᒃ ᓴᓇᑐᔪᒻᒪᕆᐅᓂᖏᖕᓂᒃ 
ᓄᓇᕗᒻᒥ. 

"ᐅᐱᒍᓱᑦᑎᐊᖅᐳᖓ ᐃᓕᓴᕆᔪᓐᓇᕋᒃᑭᒃ ᔭᐃᒥᓯ ᐅᖔᓛᖅ ᐊᒻᒪᓗ ᒫᑎᐅ ᓄᕿᙵᖅ ᐱᓕᕆᑦᑎᐊᖅᓯᒪᓂᖏᓐᓄᑦ 
ᓴᓇᐅᒐᕐᓂᑦ," ᐅᖃᖅᐳᖅ ᑲᒥᓯᓇ ᐋᕆᐊᒃ. "ᑖᒃᑯᐊ ᒪᕐᕉᒃ ᓴᓇᑐᔫᒃ ᐱᓕᕆᖏᕙᒃᑕᖏᑦ ᓇᓗᓇᐃᖅᓯᕗᑦ ᐃᓄᐃᑦ 
ᐊᑕᖏᖅᖢᒋᒃ ᑕᐅᑐᒃᑕᐅᓂᖏᓐᓂᒃ ᐊᔾᔨᒋᔭᐅᙱᑦᑐᒥᒃ ᐱᓕᕆᖃᑦᑕᕐᓂᖏᓐᓂᒃ ᑕᑯᒃᓴᐅᑎᑦᑎᑦᑎᐊᖅᖢᑎᒡᓗ 
ᐊᔾᔨᒌᙱᕈᓘᔭᖅᑐᓂᒃ ᓴᖅᑭᑉᐸᒃᑕᖏᓐᓂᒃ ᓄᓇᕗᒻᒥ."  

ᐊᑐᓂ ᑐᓂᔭᐅᔫᒃ 2025−ᒥ ᑲᒥᓯᓇᒥᑦ ᓴᓇᑐᔪᓄᑦ ᑐᓐᓂᖅᑯᓯᐊᒥᒃ $5,000−ᑖᖅᑎᑕᐅᓂᐊᖅᑑᒃ. 
ᐃᓕᓴᕆᔭᐅᔾᔪᑎᑖᖅᑎᑦᑎᖃᑦᑕᖅᐳᑦ ᐊᕐᕌᒍᑕᒫᑦ ᓴᖅᑭᑕᐅᓯᒪᔪᓄᑦ ᓄᓇᕗᒻᒥ ᓴᓇᑐᔪᓄᑦ ᐃᑲᔪᕐᔪᐊᖅᓯᒪᔪᓄᑦ ᓴᓇᐅᒐᕐᓄᑦ 
ᐱᓕᕆᔭᕆᑯᑖᒃᖢᓂᐅᒃ. ᓴᓇᑐᔪᑦ ᖃᐅᔨᒪᔭᐅᓕᑦᑎᐊᖃᑦᑕᖅᐳᑦ  ᓴᓇᙳᐊᕐᓂᒃᑯᑦ, ᑕᑯᕋᓐᓈᖅᑎᑦᑎᓂᒃᑯᑦ 
ᑎᑎᕋᖕᓂᒃᑯᓪᓘᓐᓃᑦ.   

ᔭᐃᒥᓯ ᐅᖔᓛᑉ ᓂᔾᔭᐅᓯᖏᑦ ᒫᓐᓇᓕᓴᐅᕗᑦ, ᑲᑎᑎᑦᑎᓪᓗᓂ ᐃᓄᐃᑦ ᐅᖃᐅᓯᖓᓐᓂᒃ, ᐃᓅᓯᕐᒥ ᐊᑐᖅᓯᒪᔭᖏᓐᓂᒃ 
ᐊᒻᒪᓗ ᒫᓐᓇᓕᓴᕐᓂᒃ ᓂᔾᔭᐅᓯᔭᐅᑎᓂᒃ ᐃᓄᐃᑦ ᓂᐱᖃᖁᓪᓗᒋᑦ ᑲᓇᑕᒥ ᐃᙱᐅᓯᕐᓂᒃ ᑲᔪᖏᖅᓴᐃᔾᔪᑕᐅᓯᒪᓪᓗᓂ 
ᐱᕙᓪᓕᐊᓂᕆᔭᐅᔪᒥᒃ ᒫᓐᓇᓕᓴᕐᓂᒃ ᐃᓄᐃᑦ ᐃᙱᐅᓯᖏᓐᓂᒃ," ᐅᖃᓚᐅᖅᐳᖅ ᑲᒥᓯᓇ ᐋᕆᐊᒃ. "ᒫᑎᐅ ᓄᕿᙵᖅ 
ᓴᓇᙳᐊᖃᑦᑕᖅᓯᒪᓂᖓ ᐃᓄᐃᑦ ᐱᖁᑎᑐᖃᖏᓐᓂᒃ ᐃᓄᐃᑦ ᐃᓕᖅᑯᓯᖏᓐᓂᒃ ᐊᑐᖅᖢᓂ ᒫᓐᓇᓕᓴᕐᒧᑦ 
ᓴᓇᙳᐊᖅᐸᒃᖢᓂ, ᑕᑯᒃᓴᐅᑎᑦᑎᓪᓗᓂ ᑕᑯᒥᓴᐅᑎᓂᒃ ᑲᑎᙵᑎᑕᐅᓪᓗᑎᒃ ᓄᑖᖑᓛᒥᒃ ᐊᒻᒪ ᐱᐅᔪᒻᒪᕆᐊᓗᖕᒥᒃ 
ᓴᕕᕋᔭᖕᒥᒃ ᓴᓇᙳᐊᖅᓯᒪᓪᓗᓂ ᐃᖅᓱᒐᕐᒥᒃ ᓄᓇᕘᒥ, ᑕᓪᓕᒪᑦ ᖃᖅᓴᐅᑦ ᒧᒥᖃᑎᒌᒃᑐᑦ." 

"ᔭᐃᒥᓯ ᐊᒻᒪᓗ ᒫᑎᐅ ᖃᐅᔨᒪᔭᒥᓂᒃ ᐊᑐᖅᓯᒪᔭᒥᓂᒡᓗ ᖃᐅᔨᑎᑦᑎᖃᑦᑕᐃᓐᓇᖅᐳᑦ ᑲᔪᖏᖅᓴᐃᓪᓗᑎᒃ ᒪᒃᑯᒃᑐᓂᒃ 
ᓴᓇᙳᐊᖅᑎᓂᒃ, ᐃᑲᔪᖅᖢᑎᒃ ᐃᓄᖕᓂᒃ ᓴᓇᙳᐊᖅᑎᓂᒃ ᑕᐅᑐᖅᑰᖅᑕᒥᓂᒃ ᐱᓪᓚᕆᙳᖅᑎᑦᑎᓗᑎᒃ," ᑲᒥᓯᓇ 
ᐋᕆᐊᒃ ᐅᖃᒃᑲᓐᓂᓚᐅᖅᐳᖅ.   

ᓄᓇᕗᒻᒥ ᑲᒥᓯᓇᒥᑦ ᓴᓇᑐᔪᓄᑦ ᐃᓕᓴᕆᔭᐅᔾᔪᓯᐊᖅ ᓴᖅᑭᑕᐅᓚᐅᖅᐳᖅ ᐅᐱᒋᔭᐅᖁᓪᓗᒋᑦ ᓴᓇᑦᑎᐊᖅᓯᒪᔪᒻᒪᕆᐊᓗᐃᑦ 
ᓄᓇᕗᒻᒥ ᓴᓇᙳᐊᖅᑎᓄᑦ ᓴᖅᑭᑕᐅᔪᑦ. ᓂᕈᐊᒐᒃᓴᐅᔪᑦ ᕿᒥᕐᕈᔭᐅᖃᑦᑕᖅᐳᑦ ᓂᕈᐊᖅᑎᑦ ᑲᑎᒪᔨᕋᓛᖏᓐᓄᑦ 
ᖃᐅᔨᓴᖅᑕᐅᕙᒃᖢᑎᒡᓗ ᓴᓇᑦᑎᐊᖅᓯᒪᓂᖏᑦ ᒪᓕᒃᖢᒋᑦ ᐱᐅᓂᖏᓪᓗ ᐊᒻᒪᓗ ᐱᓕᕆᐊᕆᔭᖓᑕ ᐊᒃᑐᐃᓂᖓᓂ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᓗᒍ: 

